
As Festas da Xunqueira e San 
Roque 2024 chegan á Cee do 13 ao 
17 de agosto. Cinco días de música, 
fogos de artificio e moitos xogos. “A 
Xunqueira é un sentimento, algo 
que levamos dun xeito especial ao 
longo das nosas vidas”, expresa a 
alcaldesa de Cee, Margot Lamela.  

“O 15 de agosto de 2023 cele-
bramos as primeiras festas en ho-
nor a nosa Xunqueira xa coroada, 
unhas festas que quedaron mar-
cadas na historia de Cee, cun re-
cordo excepcional e único, o pre-

gón iniciador das mesmas por to-
dos os Alcaldes da democracia 
desde 1979 ao 2019. Sei que dicir 
que as festas da Xunqueira son as 
mellores é algo moi categórico, 
pero ese sentimento de orgullo 
ceense non me deixa de latir á ho-
ra de facer valoracións”, continúa 
a rexedora, que agradece “á Aso-
ciación da Comisión de Festas da 
Xunqueira e aos seus colaborado-
res a súa organización, por facer 
despertar en nós esa ansia por es-
trear roupa e zapatos ou por recu-
perar a ilusión daquela rapazada 
que tolea por subir ás atraccións”. 

“Ver Cee, un ano máis, cheo de 
vida, marcado pola xuntanza con 
persoas queridas, familia, amigos 
e foráneos, é volver a respirar esa 
irresistible felicidade de vivir as 
festas da Xunqueira como se fose 
o maior evento do ano”, confesa, 

con orgullo. 
O pregoeiro destas festas é Ma-

nuel Antonio Couceiro Cachaldo-
ra, persoeiro significativo que bri-
lla con luz propia. “Párroco da pa-
rroquia de Xunqueira de Vilagar-
cía de Arousa, ademais de presi-
dente da Fundación Galega contra 
o narcotráfico, leva impreso ese 
sentimento de arraigo con Cee”, 
conta Margot Lamela, e continúa: 
“Popularmente coñecido como o 
cura dos fulares, elixido para for-
mar parte do libro 300 galegos con 
estilo, ao que se lle recoñece o fei-

to de conectar coa mocidade e 
que repite frases como ‘o que non 
se coñece non se pode amar’ é si-
nónimo de que o sacerdocio non 
é máis que outro estilo de vida”. 

“Os fieis e non tan fieis que 
asisten aos actos litúrxicos son 
coñecedores dese sentimento 
de arraigo con Cee, iniciando o 
seu sacerdocio na parroquia da 
nosa Sra. da Xunqueira, para 
volver ano tras ano, e así duran-
te máis de 25 —incluídos os 
anos de pandemia— a oficiar as 
misas e presidir as procesións 
nos días grandes das festas da 
Xunqueira”, remata a alcaldesa, 
que agarda que estes sexan “dí-
as cheos de felicidade”. 

Cee en festas: A Xunqueira 
é un sentimento

Presentación das Festas da Xunqueira e San Roque 2024 de Cee.  // J. M. Ramos  

A alcaldesa de Cee,  
Margot Lamela, agarda que  

do 13 ao 17 de agosto sexan 
“días cheos de felicidade”

Cee prepárase para gozar de 
cinco días de festa na honra á Vir-
xe da Xunqueira (do 13 ao 17 de 
agosto), a patroa local. As celebra-
cións comezan hoxe ás 21.30 ho-
ras co pregón a cargo de Manuel 
Antonio Couceiro Cachaldora, pá-
rroco da Xunqueira de Vilagarcía e 
presidente da Fundación Galega 
contra o Narcotráfico, quen man-
tén unha estreita vinculación coa 
localidade. 

Tras o pregón, a Banda de Gai-
tas de Paramos (Tui) ofrecerá un 
concerto. Unha agrupación que xa 
actuou nos últimos anos en Cee 
con gran éxito. En 2023, obsequia-
ron aos ceenses cunha peza que 
titularon Adicado a Cee. 

O mércores, día 14, a verbena 

será amenizada pola orquestra 
América de Vigo, cuxa música se 
verá complementada cun Festival 
Remember. 

O xoves 15 será o día grande da 
Xunqueira. A charanga O Rumbo , 
de Sardiñeiro, encargarase dos pa-
sacalles e a Banda de Música de 
Cee ofrecerá un dobre concerto ás 
13.30 e 20.00 horas. Cinema e Rit-
mo Novo amenizarán a verbena. A 
medianoite, a música deixará de 
soar por uns minutos para que ve-
ciños e visitantes poidan gozar de 
fogos artificiais. 

O día 16, festividade de San Ro-
que, a charanga Peta Forte anima-
rá as rúas, xunto coa Banda de 
Música Santa Cruz de Ribadulla, 
que actuará ás 13.30 e as 20.00 ho-
ras. A orquestra Extremo e a disco-
teca Mega CDC poñerán música á 

verbena e, a medianoite, darán 
paso ao concerto central a cargo 
da artista Natalia, de Operación 
Trifunfo 1. 

Os festexos concluirán o sába-
do, día 17, cunha macro sesión 
vermú, a partir das 13.30 horas e 
con xogos e actividades de anima-
ción para os máis pequenos ás 

17.00 horas na Alameda. O broche 
poñerano a orquéstra Panorama e 
A Mega CDC na verbena. 

Con todo, a diversión en Cee 
continuará o domingo, día 18, 
cunha exhibición de baile a cargo 
do alumnado do Club Arte e Mo-
vemento. A cita é ás 20.00 horas na 
Praza da Constitución.

Fe e música na 
honra da Virxe 
da Xunqueira  

Hoxe comezan cinco días de 
festa en Cee, cun Festival 

Remember e Natalia de OT

Procesión da Virxe da Xunqueira polas rúas de Cee o pasado ano  // Jorge Parri 

